
《峡中尝茶》

[

唐
]

郑谷
簇簇新英摘露光，

小江园里火煎尝。

吴僧漫说鸦山好，

蜀叟休夸鸟嘴香。

合座半瓯轻泛绿，

开缄数片浅含黄。

鹿门病客不归去，

酒渴更知春味长。

《对茶》

[

唐
]

孙淑
小阁烹香茗，

疏帘下玉沟；

灯光翻出鼎，

钗影倒沉瓯；

婢捧消春困，

亲尝散暮愁；

吟诗因坐久，

月转晚妆楼。

《答族侄僧中孚
赠玉泉仙人掌茶并序》

[

唐
]

李白
常闻玉泉山﹐山洞多乳窟。

仙鼠如白鸦﹐倒悬清溪月。

茗生此中石﹐玉泉流不歇。

根柯洒芳津﹐采服润肌骨。

丛老卷绿叶﹐枝枝相接连。

曝成仙人掌﹐似拍洪崖肩。

举世未见之﹐其名定谁传。

宗英乃禅伯﹐投赠有佳篇。

清镜烛无盐﹐顾惭西子妍。

朝坐有馀兴﹐长吟播诸天。

此诗是一首咏茶名作，字里行间无不赞美饮茶之妙，为历代咏茶者赞赏不已。 公
元

752

年（唐玄宗天宝十一载），李白与侄儿中孚禅师在金陵（今江苏南京）栖霞寺不
期而遇，中孚禅师以仙人掌茶相赠并要李白以诗作答，遂有此作。

此诗生动形象地描写了仙人掌茶的独特之处。前四句写景﹐得天独厚﹐以衬序文﹐

后八句写茶﹐生于石中﹐玉泉长流“根柯洒芳泽﹐ 服润肌骨”好的生长环境培养了上
乘的品质。 最后八句写情﹐以抒其怀。

《尚书惠蜡面茶》

[

唐
]

徐夤
武夷春暖月初圆，

采摘新芽献地仙。

飞鹊印成香蜡片，

啼猿溪走木兰船。

金槽和碾沉香末，

冰碗轻涵翠缕烟。

分赠恩深知最异，

晚铛宜煮北山泉。

你知道

李白的茶道诗吗？

《美人尝茶行》

[

唐
]

崔珏

云鬓枕落困春泥，

玉郎为碾瑟瑟尘。

闲教鹦鹉啄窗响，

和娇扶起浓睡人。

银瓶贮泉水一掬，

松雨声来乳花熟。

朱唇啜破绿云时，

咽入香喉爽红玉。

明眸渐开横秋水，

手拨丝簧醉心起。

台时却坐推金筝，

不语思量梦中事。

《喜园中茶生》

[

唐
]

韦应物
洁性不可污，为饮涤尘烦；

此物信灵味，本自出山原。

聊因理郡余，率尔植荒园；

喜随众草长，得与幽人言。


